




T L H A LO S O S E P H ET H O B O H O LO  B A  R E F E R E N S E

CD4 + Lymphocytes 328 wa disele/mL 500-2010

Hona ho o bolella 
hore CD4 count e 

petseng hantle e ka 
hodimo ho 500.

DIPHETHO TSA TEKO
Mohla oo sampole e nkuweng ka ona 20 Mphalane 2005 

Mohla oo sampole e amohetsweng ka ona 22 Mphalane 2005

Mohla oo ho fanweng ka raporoto ya sampole 23 Mphalane 2005

HLOKOMELA DIPOLELO TSA MASHANO KA ‘DINTHO TSE TSHEHETSANG 
MASOLE A MMELE’ TSE KGOTHALETSWANG KE BATHO BA BATLANG HO 

IKETSETSA DITJHELETE KA MERIANA E SA HLAHLOJWANG.

HA BATHO BA BANGATA BA KENWA KE HIV, DI-CD4 COUNT TSA 
BONA DI THEOHA KA PALO E PAKENG TSA 50 LE 100 SELEMO LE 

SELEMO. EMPA HONA HO KA FAPANA HAHOLO MOTHONG E MONG 
LE E MONG. 

Ha CD4 count ya hao e le ka hodimo ho 500, hoo ho boella hore masole a 
hao a mmele a ntse a phetse hantle.

Ha CD4 count ya hao e le ka tlase ho 350, buisana ka ho nka 
dilwantshamahloko tsa di-antiretroviral le ngaka kapa mooki wa hao.

Ha CD4 count ya hao e le ka tlase ho 200, o lokela ho nka 
dilwantshamahloko tsa di-antiretroviral.

Ena ke palo ya 
disele tsa CD4 tseo 

o nang le tsona 
lerothoding

ka leng la madi. 
Motho enwa o na le 

disele tse 328 tsa 
CD4 lerothoding ka 

leng la madi.



“Ke entse diteko 
ka 2001 mme ka 
fumanwa ke na le 
HIV, ya ba ke ya kula 
ka 2003. CD4 count 
ya ka e ne e le 193. 

Ngaka ya ka e ile ya 
kgothaletsa hore ke 

qale ka kalafo ya di-
antiretroviral. Kajeno ke 

phetse hantle mme CD4 count 
ya ka e nyolohetse ho 410.”

Vuyan Jacobs

BAKENG SA BATHO BA BANGATA BA NANG LE AIDS, KALAFO KA 
DILWANTSHAMAHLOKO TSA DI-ANTIRETROVIRAL E NTLAFATSA MAPHELO 

MMOHO LE CD4 COUNT YA BONA. 

ETSA MORERO BAKENG SA BOPHELO. ETSA DITEKO. LEBELA 
CD4 COUNT YA HAO. MME O FUMANE KALAFO KA NAKO E 

NEPAHETSENG.

SEBEDISA KHONDOMO NAKO LE NAKO HA O BA LE THOBAL ANO.

Tliliniki e haufi eo o ka kgonang ho fumana CD4 count le 
kalafo ke:

Mmuso o ipehetse hore o batla o be o fane ka kalafo ya taolo 
ya lefu bathong ba ka bang ka hodimo ho 200 000 ba nang 
le HIV ho ya mafelong a Tlhakubele 2006. O ka thusa mmuso 
ho fihlela maikemisetso ana ka ho etsa diteko tsa HIV le ho 
kgothaletsa metswalle ya hao le ba lelapa hore ba ilo etsa 
diteko le bona. Ha o tseba motho ya kulang a na le AIDS, mo 
thuse hore a ilo fumana kalafo ya taolo ya lefu lena tliliniking 
kapa sepetlele.

